
Texte
Transcription diplomatique
                                                QVATRIESME EPISTRE.

IE m'esbatois dernierement auecques quelques || miens amis, & eſtoit mõ esbat tel,
qu'apres vne || longue ſuyte du ieu, ie trouuay que ceſt esbat ſe || tournoit à ma
grand' perte. En façon qu’apres a-||uoir employé  tous mes cinq ſens de nature
(com-||me lon dit) ie ne peu ce neantmoins trouuer en || moy aucun moyen de
recouſſe :  Quand ſoudain re-||mettant  en ma memoire vostre grande beauté ||
(voyez ie vous ſuply ma dame, quels miracles ex||ercez en moy) toutes les fois que
i'inuoquay voſtre ||  nom (voſtre nom pourtant couuert,  & celuy ſoubs ||  lequel
i’adore  voſtre  diuinité)  autant  de  fois  ren-||contray-ie  le  hazard  de  la  fortune
s’encliner en || ma faueur. Mais quoy ? telle feut l'iſſue du ieu, que || gaignãt ſoubs
voſtre protection, ie me ſenty ſi per-||du, que depuis ce tems ne m'eſt demouré
espoir ou || enuie de iamais me retrouuer. Que dy-ie toutesfois || perdu, ſi ie me
retrouue en vous ? Dame, Dame, qui || d'vn meſme trait m'auez perdu & gaigné, ſi
en-||cores pour ce coup le ſon de mon bruit & clameur || peut penetrer en vos
oreilles, pour Dieu ne permet-||tez ſe perdre celuy, en la perte duquel ne pouuez ||
butiner autre choſe que repẽtance à  l'auenir : quãd || apres longues prieres &
inſtances recognoistrez [f. D8v°]

pour tout profit de vostre gaing, auoir ſans plus || deſarroyé & mis en fuite l'vn de
voz meilleurs || ſeruiteurs. [f. E1r°]

